
sþ. 169. Tillaga til þingsályktunar [123. mál]
um að reisa verksmiðju til niðurlagningar eða niðursuðu síldar á Siglufirði.

Flm.: Björn Pálsson, Skúli Guðmundsson, Ólafur Jóhannesson,
Einar Ingimundarson, Gunnar Jóhannsson, Jón Þorsteinsson, Gunnar Gíslason.

Alþingi ályktar að fela ríkisstjórninni í samráði við bæjarstjórn Siglufjarðar
að hefja undirbúning nú þegar að niðurlagningu eða niður suðu síldar á Siglufirði
eftir þvi. hvort hagkvæmara reynist að athuguðu máli.

Greinargerð.
Mikill hluti af fiskafla Íslendinga er síld. Nokkur hluti er seldur sem saltsíld

fyrir viðunanlegt verð, en mestur hlutinn fer í bræðslu. Verð á mjöli og lýsi er
óhagstætt, eins og stendur, og engin vissa fyrir, að um verulega hækkun verði að
ræða i næstu framtíð. Hæpið er, að það svari kostnaði að veiða síld í bræðslu með
þvi verðlagi, sem nú er. Það má því öllum ljóst vera, að nauðsyn ber til að leita
að leiðum til að draga úr því síldarmagní, sem fer í bræðslu, með því að auka
fjölbreytni í síldarframleiðslu og reyna á þann hátt að gera hráefnið sem verðmest.

Árið 1946voru samþykkt lög þess efnis, að ríkisstjórninni væri heimilt að taka
3 milljón króna lán til að reisa verksmiðju á Siglufirði til niðursuðu eða niður-
lagningar síldar. Úr framkvæmdum hefur ekki orðið. Vafamál er, hvort rétt er,
að rikissjóður eigi og reki slíka verksmiðju, þótt nauðsyn beri til, að ríkisvaldið
hefjist handa um undirbúning málsins í samráði við bæjarstjórn Siglufjarðar.

Nokkur tími hlýtur að fara í að undirbúa þessar framkvæmdir. Okkur vantar
menn, sem hafa tæknilega kunnáttu í síldariðnaði. Þarf því að senda menn til annarra
landa til að læra eða fá kunnáttumenn frá öðrum löndum. Enn fremur þarf að kynna
sér sölumöguleika, undirbúa byggingarframkvæmdir á niðurlagningar- eða niður-
suðuverksmiðju og ef til vill dósaverksmiðju. Þetta verður tæpast gert nema með
stuðningi og atbeina ríkisstjórnarinnar við útvegun lána, fjárframlögum til tækni-
menntunar og markaðsleitar. Hins vegar gæti verið til athugunar, hvort ekki væri
ráðlegt, að þeir einstaklingar, sem öfluðu sér tæknimenntunar og kynntu sér markaðs-
möguleika, ættu hlut í fyrirtækinu. Enn fremur gæti verið skynsamlegt, að Siglu-
fjarðarbær væri eignaraðili að einhverju leyti, því að fyrirgreiðsla bæjarstjórnar-
innar mundi á margan hátt vera mikils virði.

Hagkvæmara mun að reisa verksmiðjuna á Siglufriði en annars staðar á land-
inu. Þar eru möguleikar til hráefnisöflunar góðir, mikil þörf fyrir aukna atvinnu
vissa tíma ársins og því ekki ástæða til að ætla, að skortur verði á verkafólki, þótt
um vaxandi iðnað væri að ræða.

Líklegt er, að bezt sé að framleiða ekki mjög mikið magn i byrjun, þvi
að tæknilega kunnáttu vantar og afla þarf markaða. Þess þarf þó að gæta, þegar
verksmiðjan væri reist, að auðvelt væri að stækka hana, þegar skilyrði sköpuðust
fyrir aukinni framleiðslu. Það er ekki aðalatriði að taka stórt stökk i byrjun.
heldur að hefjast þegar handa.


